
SHAXS KAMOLOTIDA IJTIMOIY 
MOSLASHUV VA MA’NAVIY 
TARBIYANING AHAMIYATI

Nazira Axmadjonovna Dadaboyeva
University of Business and Science

Pedagogika va psixologiya kafedrasi o‘qituvchisi

Annotatsiya: Shaxsning jamiyatga integratsiyalashuvi jarayonida ijtimoiy moslashuv (adaptatsiya) va ma’naviy tarbiya 
tushunchalarining o‘rni tahlil qilingan. Zamonaviy globallashuv sharoitida yoshlarning ijtimoiy muhitga moslashishida milliy 
qadriyatlar hamda ma’naviy immunitetning ahamiyati yoritilgan. Shuningdek, ijtimoiy barqarorlikni ta’minlashda ma’naviy 
tarbiyaning filtrlovchi funksiyasi ilmiy jihatdan tadqiq etilgan.

Kalit so‘zlar: ma’naviyat, ijtimoiylashuv, orientatsiya, identifikatsiya, integratsiya, ma’naviy tarbiya, ijtimoiy moslashuv, 
ma’naviy immunitet, milliy qadriyatlar.
Abstract: The role of social adaptation and spiritual education in the process of an individual’s integration into society 
is analyzed. The importance of national values and spiritual immunity in helping young people adapt to the social envi-
ronment under modern globalization conditions is highlighted. In addition, the filtering function of spiritual education in 
ensuring social stability is scientifically examined.

Key words: spirituality, socialization, orientation, identification, integration, spiritual education, social adaptation, spiritual 
immunity, national values.
Аннотация: Проанализирована роль понятий социальной адаптации и духовного воспитания в процессе инте-
грации личности в общество. Освещено значение национальных ценностей и духовного иммунитета в адаптации 
молодежи к социальной среде в условиях современной глобализации. Также с научной точки зрения исследована 
фильтрующая функция духовного воспитания в обеспечении социальной стабильности.

Ключевые слова: духовность, социализация, ориентация, идентификация, интеграция, духовное воспитание, 
социальная адаптация, духовный иммунитет, национальные ценности.

KIRISH
Inson ijtimoiy mavjudot sifatida tug‘ilganidan boshlab muayyan muhitga moslashishga majbur. Ijtimoiy 

moslashuv – bu shaxsning ijtimoiy guruhlar, normalar va qadriyatlar tizimiga faol kirishib borishi jarayonidir. 
Biroq, shunchaki moslashishning o‘zi yetarli emas. Mashhur faylasuf Konfutsiy aytganidek: “Bilimni o‘rganib, 
uni mulohaza qilmaslik – foydasiz, mulohaza qilib, bilimni o‘rganmaslik – xavflidir” [3].

Xuddi shunday, ma’naviyatsiz ijtimoiy moslashuv shaxsni “manqurt”ga, ya’ni o‘zligini anglamaydigan, faqat 
buyruqlarni bajaradigan yoki olomon ortidan ko‘r-ko‘rona ergashadigan shaxsga aylantirib qo‘yishi mumkin. 
Bugungi kunda raqamli texnologiyalar asrida shaxsning virtual va real dunyo o‘rtasidagi muvozanatni topishi 
bevosita uning ma’naviy tayyorgarligiga bog‘liq.

Ijtimoiy moslashuvning psixologik-ijtimoiy mexanizmlari inson psixikasida murakkab bosqichlarni o‘z ichiga 
oladi. Moslashuv bosqichlari quyidagilardan iborat:

Bronfenbrennerning ekologik tizimlar modeli (aylana shaklida) ma’naviy tarbiyaga ta’sir qiluvchi ijtimoiy 
qatlamlar haqida quyidagi izohlarni keltiradi:

1.	 Markaz: Individ (shaxs) – yoshi, jinsi, xarakteri. 

2.	 Mikrotizim: Oila, maktab, sinfdoshlar (bevosita ta’sir). 

3.	 Mezotizim: Oila va maktab aloqasi (ota-onalar majlisi va h.k.). 

4.	 Ekzotizim: OAV, ota-onaning ish joyi, mahalla. 

5.	 Makrotizim: Milliy qadriyatlar, qonunlar, madaniyat. 

MAVZUGA OID ADABIYOTLAR SHARHI
Shaxs kamolotida ijtimoiy moslashuv va ma’naviy tarbiya masalalari ko‘plab mutafakkirlar va pedagog 

olimlarning ilmiy qarashlarida muhim o‘rin egallagan. Sharq mutafakkirlari insonning jamiyatdagi o‘rni va axloqiy 
shakllanishini barkamol shaxs tarbiyasining asosiy omili sifatida baholaganlar.

Abu Nasr Forobiy o‘zining “Fozil odamlar shahri” asarida jamiyat taraqqiyoti va shaxsning ma’naviy yetuk-
ligi o‘zaro bog‘liq ekanligini ta’kidlab, insonning komillikka erishishi ijtimoiy hamkorlik va axloqiy qadriyatlarga 
tayanishini ko‘rsatadi [3].

Konfutsiy ta’limotida esa insonning ijtimoiy hayotdagi muvaffaqiyati odob-axloq me’yorlariga amal qilish, 
o‘zini tarbiyalash va jamiyat oldidagi mas’uliyatni anglash bilan bog‘lanadi [4].

Zamonaviy pedagogik tadqiqotlarda shaxsning ijtimoiy muhitga moslashuvi va ma’naviy rivojlanishi 
murakkab ijtimoiy-psixologik jarayon sifatida talqin etiladi. S. Nishonova Sharq renessansi mutafakkirlarining 
pedagogik qarashlarini tahlil qilib, ma’naviy tarbiya insonning axloqiy yetukligi va ijtimoiy faolligini shakllanti
rishdagi muhim omillardan biri ekanligini qayd etadi [5].

U. Bronfenbrennerning ekologik tizimlar nazariyasida esa shaxs rivojlanishi oila, ta’lim muassasalari, ijti-
moiy muhit va madaniy omillar bilan uzviy bog‘liq holda ko‘rib chiqiladi [6].

Mazkur ilmiy qarashlar shaxs kamolotida ijtimoiy moslashuv va ma’naviy tarbiyaning o‘zaro uyg‘unligi 
muhim ahamiyat kasb etishini ko‘rsatadi.

TADQIQOT METODOLOGIYASI
Mazkur tadqiqot metodologiyasida shaxs kamolotida ijtimoiy moslashuv va ma’naviy tarbiyaning ahami-

yatini aniqlash maqsadida ma’lumotlar ilmiy adabiyotlar, pedagogik va psixologik manbalar, ilmiy maqolalar 
hamda mavzuga oid nazariy tadqiqotlarni o‘rganish orqali yig‘ildi. Shuningdek, ijtimoiy moslashuv va ma’naviy 
tarbiya omillarining shaxs rivojlanishiga ta’siri bo‘yicha mavjud ilmiy qarashlar, ta’lim jarayonlari hamda amaliy 
tajribalar tahlil qilindi.

Olingan ma’lumotlar qiyosiy, tahliliy va umumlashtirish usullari yordamida qayta ishlanib, turli manbalardagi 
yondashuvlarning o‘xshash va farqli jihatlari aniqlandi. Tahlil jarayonida shaxsning ijtimoiy muhitga moslashuvi 
va ma’naviy qadriyatlarning shakllanishi o‘rtasidagi bog‘liqlik ilmiy nuqtai nazardan baholandi hamda natijalar 
tizimli ravishda umumlashtirildi.

TAHLIL VA NATIJALAR
Ijtimoiy moslashuv va maʼnaviy tarbiya – bu shaxsning jamiyatda oʻz oʻrnini topishi, ijtimoiy muhitga 

moslashishi hamda axloqiy va maʼnaviy qadriyatlar asosida shakllanishi jarayoni hisoblanadi. Ushbu jarayon 
bir qator muhim jihatlarni oʻz ichiga oladi, ya’ni ijtimoiy moslashuv – bu shaxsning jamiyat talablariga muvofiq 
xatti-harakatlar koʻrsatishi, oʻz-oʻzini boshqarish koʻnikmalarini shakllantirishi va muloqot qobiliyatlarini rivojlan-
tirishidir [5].

Bunda quyidagi omillar muhim rol oʻynaydi:

1.	 Jamoatchilik qoidalariga rioya qilish: qonun-qoidalar, me’yorlar va odatlarga amal qilish orqali shaxs 
jamiyatdagi oʻrni va roli haqida tushuncha hosil qiladi.

2.	 Jamoat bilan munosabat oʻrnatish: odamlar oʻrtasidagi oʻzaro munosabatlarning shakllanishi, doʻstlik, 
hamkorlik va oʻzaro yordam ruhida tarbiyalanish.

3.	 Mehnat faolligi: ijodiy va mehnat faoliyati orqali shaxsning ijtimoiy integratsiyasi amalga oshiriladi.

4.	 Ommaviy axborot vositalari taʼsiri: televideniye, radio, matbuot va internet kabi ommaviy axborot vosi-
talarining shaxslarning fikrlari va xatti-harakatlariga taʼsir ko‘rsatishi.

Maʼnaviy tarbiya – bu shaxsda axloqiy, estetik va diniy qadriyatlarni shakllantirish, yuksak insonparvarlik 
gʻoyalari asosida rivojlantirish jarayonidir. Maʼnaviy tarbiya jarayonida quyidagilar muhim ahamiyatga ega 
boʻladi:

1.	 Axloqiy normalarga rioya qilish: yaxshi xulq-atvor, adolatlilik, insonparvarlik, vijdoniylik va halollikni 
saqlash.

2.	 Estetik madaniyat: san’at, adabiyot, musiqa va tasviriy sanʼat orqali goʻzallik tuygʻusini shakllantirish.

3.	 Diniy eʼtiqod va anʼanalarni hurmat qilish: shaxsda bagʻrikenglik va qadriyatlarga nisbatan hurmatni 
rivojlantirish.

4.	 Milliy gʻurur va vatanparvarlik: Vatanga muhabbat, milliy tarix va madaniyatga hurmat koʻrsatish.

Shunday qilib, ijtimoiy moslashuv va maʼnaviy tarbiya insonning shaxs sifatida shakllanishida muhim 
ahamiyat kasb etadi. Ushbu jarayonlar birgalikda shaxsning jamiyatdagi oʻrnini belgilaydi, uning xatti-harakat-
lari va qadriyatlarini shakllantiradi. Oʻzbekistonda ushbu yoʻnalishlarda maktab taʼlimi, oila tarbiyasi, jamoat 
tashkilotlari va davlat siyosati faol ishtirok etmoqda.

Ijtimoiy moslashuvning eng yuqori darajasi – bu shaxsning jamiyatda nafaqat oʻz oʻrnini topishi, balki shu 
jamiyat rivojiga ijobiy hissa qoʻshishidir. Bu yerda maʼnaviy tarbiya “kompas” vazifasini oʻtaydi.

Maʼnaviy tarbiya – ijtimoiy barqarorlik asosi haqida soʻz yuritar ekanmiz, Oʻzbekiston Respublikasining 
Birinchi Prezidenti Islom Karimov taʼkidlaganidek: “Ma’naviyat – insonni ruhan poklanishga, qalban ulgʻayishga 
chorlaydigan, odamning ichki dunyosi, irodasini baquvvat, iymon-e’tiqodini butun qiladigan, vijdonini uygʻota-
digan beqiyos kuchdir” [2].

Maʼnaviy tarbiya shaxsga “ijtimoiy filtr” beradi [2]. Bu filtr orqali inson jamiyatdagi barcha narsalarni ham 
qabul qilavermaydi. Masalan, agar ijtimoiy guruhda (ko‘cha muhitida) jinoyatchilik yoki zararli odatlar normaga 
aylangan boʻlsa, maʼnaviy tarbiya olgan shaxs bu muhitga “moslashmaydi”, balki undan oʻzini chetga oladi yoki 
uni oʻzgartirishga intiladi.

Maʼnaviyatning asosiy ustunlari mavjud, ya’ni:

1.	 Adolat: jamiyat a’zolari oʻrtasidagi tenglik va haqiqatni anglash.

2.	 Diyonat: ichki nazorat mexanizmi (vijdon).

3.	 Vatanparvarlik: shaxsiy manfaatlarni umumxalq manfaatlari bilan bogʻlash.

Yoshlar tarbiyasida ijtimoiy-maʼnaviy muvozanat muammolari ularning ijtimoiy moslashuvi ko‘pincha 
virtual dunyoda sodir boʻlmoqda. Abu Nasr Forobiy oʻzining “Fozil odamlar shahri” asarida shunday yozadi: 
“Har bir inson oʻz tabiati bilan shunday tuzilganki, u yashash va oliy darajadagi yetuklikka erishish uchun koʻp 
narsalarga muhtojlik sezadi, u yakka oʻzi bunday narsalarga erisha olmaydi” [4].

Hozirgi kunda yoshlar uchun “fozil shahar” ijtimoiy tarmoqlar hisoblanadi. Ammo virtual dunyoda axloqiy 
mezonlarning yoʻqligi “ijtimoiy anomiya”ga (me’yorlarning buzilishiga) olib kelmoqda. Yoshlar orasida “layk” 
toʻplash uchun axloqsiz videolarni tarqatish yoki kiberbulling (internetdagi tazyiq) holatlarining ko‘payishi ijti-
moiy moslashuv mavjud boʻlib, maʼnaviy tarbiya yetarli emasligining dalili hisoblanadi.

Globallashuv va “ommaviy madaniyat” tahdidiga qarshi immunitet haqida soʻz yuritadigan bo‘lsak, bugungi 
davrda madaniyatlarning qorishuvi tabiiy jarayon hisoblanadi. Biroq, ushbu jarayonda milliy oʻzlikni saqlab 
qolish eng muhim vazifa hisoblanadi. Abdulla Avloniy aytganidek: “Tarbiya biz uchun yo hayot – yo mamot, yo 
najot – yo halokat, yo saodat – yo falokat masalasidir.”

Ijtimoiy moslashuv jarayonida inson oʻzga madaniyatlarni oʻrganishi kerak, biroq ularga ko‘r-ko‘rona taqlid 
qilmasligi lozim. Maʼnaviy tarbiya insonda “milliy gʻurur”ni shakllantiradi, bu esa begona va zararli gʻoyalarga 
nisbatan qalqon vazifasini oʻtaydi.

Ko’rsatkich Ma’naviy moslashuv Ma’naviyatsiz moslashuv
Qadriyatlar Milliy va umuminsoniy Faqat shaxsiy manfaat
Ijtimoiy xulq Mas’uliyatli va odobli Ko’r-ko’rona ergashish
Maqsad Jamiyatga foyda keltirish Faqat o’zi uchun yashash

XULOSA VA TAKLIFLAR
Ijtimoiy moslashuv va maʼnaviy tarbiya – shaxs kamolotining uzviy qismlaridir. Maʼnaviyatsiz moslashuv – 

bu irodasiz koʻnikish va oʻzlikni yoʻqotishdir. Moslashuvsiz maʼnaviyat esa jamiyatdan uzilib qolgan, “minoradagi 
faylasuf”lik holatidir.

Oila institutini mustahkamlash: maʼnaviy tarbiyaning ilk poydevori oilada qoʻyiladi. Ota-onalar farzandla
rining nafaqat jismoniy, balki ruhiy moslashuviga ham mas’ul boʻlishlari kerak.

Yoshlarga axborot oqimidagi “oq”ni “qora”dan ajratishni oʻrgatish, ularda tahliliy fikrlashni shakllantirish 
lozim.

Maʼnaviy tarbiya faqat maktab bilan cheklanib qolmasdan, butun umr davom etadigan jarayon (lifelong 
learning) sifatida talqin etilishi zarur.

Jaloliddin Rumiy aytganidek: “Sening ruhing qayerda boʻlsa, sen oʻsha yerdasan.”
Shunday ekan, maʼnaviy dunyomiz boy boʻlsa, qanday jamiyatda boʻlmaylik, biz oʻzligimizni saqlab qola 

olamiz va taraqqiyotga hissa qoʻsha olamiz.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2022-yil 28-yanvardagi PF–60-sonli Farmoni. “2022–2026-yillarga mo‘ljal-

langan Yangi O‘zbekistonning taraqqiyot strategiyasi to‘g‘risida”. 
2.	 O‘zbekiston Respublikasining Birinchi Prezidenti Islom Karimov. “Yuksak ma’naviyat – yengilmas kuch”. – Toshkent, 

2008. 
3.	 Nishonova S. Sharq renessansi davri mutafakkirlarining pedagogik g‘oyalari. – Toshkent: Fan, 2006. 
4.	 Konfutsiyning “Suhbatlar va o‘gitlar” asari. 
5.	 Abu Nasr Forobiyning “Fozil odamlar shahri” asari. 
6.	 Bronfenbrenner U. The Ecology of Human Development: Experiments by Nature and Design. – Cambridge: Harvard 

University Press, 1979. (Ijtimoiy moslashuv va ekologik tizim nazariyasi).



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, may, 5(4)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


